
kalie boekannja Wakong, atawa laen siloeman beroepa Wakong, tiada bole taoe, sekarang lebie bae kita pegie die Bionja bakar 1 soerat, kita toelis dari ini perdjalanan, kapan betoel Wakong, baroe kita rombak itoe Bio, Ewangwe dengar anaknja tjarita, dia ingat betoel, en hwangwe toelis 1 soerat die tjarita'in perdjalanan begitoe, lantas bakar itoe soerat, kebetoellan Wakong ada die atas awan dengar begitoe, en Wakong tanja dari atas awan, kata: hwangwe bakar soerat njang Siotjia poenja perdjalanan, tetapie goewa dapat taoe, kaloe malem dia dateng pegimana waktoe? en Siotjia kata: kaloe malem djem poekoel 2 dia dateng, ampir pagie aijem kroeijoek dia kloewar, ini malem tentoe dia dateng, Wakong pesen: malem Siotjia pegie tidoer die tempat laen, goewa nantie djaga die kamar Siotjia, dia kaloe dateng nantie goewe tangkep kasie liat loe poenja sedalem roema, bole taoe, lantas hwangwe sama siotjia djalan poelang dengan soeka atie, it oe malem Wakong dateng masok die kamar Siotjia, kira-kira djem poekoel 2 malem, dateng itoe Saijkong beroepa Wakong, ketok pintoe, en Wakong „phie” djadie Siotjia, dia tanja: siapa njang ketok pintoe? Saijkong menjaoet: goewa? en lantas Siotjia palsoe boeka'in pintoe, en Wakong palsoe masoek die dalem kamar maoe naek die randjang, en Wakong lantas tangkep iket, pangil hwangwe sedalem roema pasang teng dateng rame-rame tengok, itoe Saijkong djadie Oeler poetie, semoeanja liat djadie takoet, Wakong lantas maoe poekoel matie, en ini Oeler mengomong kata: minta djangan la die poekoel hamba matie, hamba minta Tian Ong poenja kesijan, sebab hamba bertapa sekian lamanja, Wakong dengar dia minta-minta, djadie atienja lemes, berkata: loe tiada patoet

